
	1. Պետական գույքի կառավարման կոմիտե
	09.03.2022թ.

	
	N01/11.11/1569-2022

	1. Նախագծի 1-ին կետում «Արցախի Հանրապետությանը» բառերից հետո լրացնել այն պետական կամ ենթակա պետական մարմնի անվանումը, որը հանդես է գալու Արցախի Հանրապետության անունից,
2. Նախագծում նախատեսել դրույթ՝ Նախագծի անբաժանելի մաս համարվող հավելվածում նշված գույքը, Նախագծի 2-րդ կետով նախատեսված աշխատանքների ավարտից հետո, Հայաստանի Հանրապետության արտակարգ իրավիճակների նախարարության կողմից որոշակի ժամկետում Արցախի Հանրապետության համապատասխան պետական կամ ենթակա պետական մարմնին հանձնելու և վերջինիս կողմից ընդունելու վերաբերյալ։ 
	Ընդունվել է 
1. Նախագծի 1-ին կետը լրամշակվել է. հստակ նշվել է  Արցախի Հանրապետության այն պետական մարմինը, որին հանձնվելու է գույքը:
2.Նախագիծը լրացվել է 3-րդ կետով՝ Հայաստանի Հանրապետության արտակարգ իրավիճակների նախարարության կողմից 1-ամսյա ժամկետում ժամկետում գույքի հանձնման-ընդունման աշխատանքների իրականացումն ապահովելու վերաբերյալ:


	2. ՀՀ պետական եկամուտների կոմիտե
	9.03.2022թ.

	
	N01/3-2/15519-2022

	1. Նախագծի 1-ին կետում «տարանցիկ» բառն առաջարկում ենք փոխարինել «ապրանքների» բառով։ Միաժամանակ, նույն կետում թիվ 05100010/210122/0003464 ապրանքների հայտարարագրով հայտարարագրվել են ապրանքներ՝ 8 ապրանքային դիրքերում, իսկ նախագծի հավելվածով հաստատվող գույքի ցանկում նշված է դրանցից միայն մեկը, ուստի առաջարկում ենք վերոգրյալ ցանկում նշել հայտարարագրում առկա ապրանքների վերաբերյալ ամբողջական տեղեկատվությունը` ներառյալ բրուտտո քաշը և մաքսային արժեքը:
2. Մաքսային կարգավորման մասին օրենքի 145-րդ հոդվածի 1-ին մասի համաձայն՝ Կոմիտեն իրավունք ունի պետական սեփականությանը փոխանցված ապրանքները անհատույց փոխանցելու շահագրգիռ պետական մարմիններին և կազմակերպություններին` Կառավարության որոշման հիման վրա: Հաշվի առնելով նշվածը, նախագծի 1-ին կետը՝ գույքի փոխանցման մասով անհրաժեշտ է համապատասխանեցնել օրենքի նշված դրույթին։
	Ընդունվել է 
Նախագծում կատարվել են համապատասխան փոփոխություններ:

	3. ՀՀ արդարադատության նախարարություն
	17.03.2022թ.

	
	N/27.3/11284-2022

	Հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա նախագծի վերաբերյալ կարծիք չի տրամադրվելու:
Նկատի ունենալով այն հանգամանքը, որ ներկայացված նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Գույքը փոխանցելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվում:
	Ընդունվել է ի գիտություն:

